
Na osnovu člana  18.  stav  1.  tačka  1.  1)  Ustava  Kantona Sarajevo („Službene  novine  Kantona
Sarajevo“ br.  Br 1/96,  2/96,  3/96,  16/97, 14/00, 4/01 i  28/04)  i  člana 111 i  člana 112. stav 1.
Poslovnika Skupštine Kantona Sarajevo („Službene novine Kantona Sarajevo“ – Novi prečišćeni
tekst br: 25/10, 14/11 i 19/11), Skupština Kantona Sarajevo na sjednici održanoj dana _________
2012.godine, donijela je:

ODLUKU
O IZMJENAMA I DOPUNAMA POSLOVNIKA SKUPŠTINE KANTONA SARAJEVO

Član 1.

U Poslovniku Skupštine Kantona Sarajevo („Službene novine Kantona Sarajevo – Novi prečišćeni
tekst, br: 25/10, 14/11 i 19/11) u članu 26. u stavu 3. broj „1/3“ zamjenjuje se brojem „3“, i u istom
stavu riječi „ukupnog broja članova tijela“ brišu se.

U članu 26. iza stava 4. dodaje se novi stav koji glasi:
„Vanjski članovi ne mogu biti predsjedavajući komisija“.

Član 2.

U članu 35. stav 1. u alineji 6. iza riječi „obrazovanje“ briše se „zarez“ i stavlja riječ „i“, iza riječi 
„nauku“ briše se „zarez“ i riječi „kultura i sport“ .

U članu 35. u stavu 1. iza alineje 17. dodaje se nova alineja i glasi:
„Komisija za kulturu i sport“
 

Član 3.

U članu 37. u stavu 1. iza alineje 6. dodaje se nova „alineja 7.“ i glasi:

„daje saglasnost na normativne akte Službe za skupštinske poslove Skupštine Kantona Sarajevo“.

Član 4.
U članu 41. u stavu 1. iza riječi „obrazovanje“ briše se zarez, a iza riječi „nauku“ briše se „zarez“ i
riječi „kulturu i sport“.
U članu 41. u stavu 1. brišu se „alineje 3. i 4“.   

Član 5.

Iza člana „52 a.“ dodaje se član „52 b“ i glasi:

„Član 52 b.

Komisija za kulturu i sport:

- razmatra stanje kulture i sporta i daje mišljenje i prijedlog Skupštini Kantona Sarajevo i
resornom ministarstvu za unapređenje kulture i sporta u Kantonu Sarajevu,

- razmatra pitanje strategije finansiranja institucija kulture i sportskih organizacija na nivou
Kantona, u cilju njihovog razvoja i efikasnijeg djelovanja i o tome daje mišljenje i prijedlog
Skupštini i resornom ministarstvu,

- razmatra prijedloge o održavanju kulturnih i sportskih manifestacija u Kantonu Sarajevo od
značaja za Kanton,

- razmatra pitanje i daje mišljenja i prijedloge za razvoj i unapređenje objekata kulture i sporta

Član 6.

U članu 61. u trećem redu broj „14“ zamjenjuje se brojem „12“.

Član 7.

Ova odluka stupa na snagu danom donošenja a objavit  će se u „Službenim novinama Kantona
Sarajevo“. 

Broj: PREDSJEDAVAJUĆA
Sarajevo,  SKUPŠTINE KANTONA Sarajevo

                         Prof. dr Mirjana Malić

O B R A Z L O Ž E NJ E:
Na nastavku Osme radne sjednice Skupština Kantona Sarajevo održane 24.10.2011.godine, poslanik Elmedin
Konaković  prihvatio  je  prijedlog  Ministarstva  kulture  i  sporta  da  se  njegova  inicijativa  u  vezi  sa
obrazovanjem povremenog radnog tijela Skupštine i to Komisije za sport, razmotri i usaglasi sa predlagačem
kako bi dosadašnja Komisija za obrazovanje, nauku, kulturu i sport podijelila svoju djelatnost u dva radna
skupštinska tijela, i to:

- Komisija za sport i kulturu
- Komisija za obrazovanje i nauku.

Prihvatanjem ovih prijedloga Kolegij Skupštine Kantona Sarajevo sačinio je Izmjene i dopune Poslovnika
Skupštine Kantona Sarajevo u kojima su date i druge izmjene u skladu sa zahtjevima klubova zastupnika.

KOLEGIJ SKUPŠTINE
KANTONA SARAJEVO

ODREDBE POSLOVNIKA SKUPŠTINA KANTONA SARAJEVO KOJE SE MIJENJAJU:

Član 26.
Stalna radna tijela u svom sastavu mogu imati članove koji nisu poslanici u Skupštini, a koji

predstavljaju relevantne stručnjake iz oblasti koja je u nadležnosti radnog tijela. 

Vanskupštinski član radnog tijela može biti i osoba – predstavnik organizacije ili institucije
relevantne za pitanja u nadležnosti tijela, a predložena od institucije. 

Broj članova stalnog radnog tijela koji nisu poslanici ne može biti veći od 1/3 ukupnog
broja članova tijela.

Ukupan broj članova stalnog radnog tijela ne može biti veći od 7.

Vanjski članovi ne mogu biti predsjedavajući komisija.

Član 35.

Stalna radna tijela Skupštine su:
- Komisija za ustavna pitanja;
- Komisija za izbor i imenovanja i administrativna pitanja;
- Zakonodavno–pravna komisija;
- Komisija za pravdu, ljudska prava i građanske slobode;
- Komisija za privredu, ekonomsku i finansijsku politiku;
- Komisija za obrazovanje, nauku, kulturu i sport;
- Komisija za poljoprivredu, šumarstvo, vodoprivredu i prehrambenu industriju; 
- Komisija za zaštitu kulturno-historijskog naslijeđa, 
- Komisija za obilježavanje, čuvanje i njegovanje historijskih događaja i ličnosti; 
- Komisija  za  prostorno  uređenje,  stambeno-komunalnu  politiku,  infrastrukturu  i  zaštitu

okoliša;
- Komisija za rad i socijalnu politiku; 
- Komisija za zaštitu javnog zdravlja, sanitarnu zaštitu i zaštitu stanovništva; 
- Komisija za budžet i finansije Skupštine;
- Komisija za mlade;
- Komisija za boračka pitanja;
- Komisija za jednakopravnost spolova;
- Komisija za međuparlamentarnu saradnju;
- Komisija za kulturu i sport

Član 37.

Komisija za izbor i imenovanja i administrativna pitanja:

- razmatra  pitanja  vezana  za  izbor,  imenovanja,  potvrđivanja  i  razrješenja  u  nadležnosti
Skupštine;

- priprema  prijedloge,  obrazloženja  i  potrebnu  dokumentaciju  za  izbor,  imenovanje,
potvrđivanje  ili  razrješenje  svih  osoba  nosilaca  funkcija  za  čiji  je  izbor,  imenovanje,
potvrđivanje i razrješenje nadležna Skupština;

- prati primjenu propisanih procedura prilikom izbora, imenovanja, potvrđivanja i razrješenja
u nadležnosti Skupštine;

- vodi proces unutar  skupštinskih dogovora vezanih za izbor,  imenovanje,  potvrđivanje ili
razrješenje nosilaca funkcija u nadležnosti Skupštine;

- priprema i  utvrđuje  prijedloge  akata,  kojima  se uređuju  pitanja  plaća  i  drugih  primanja
funkcionera  koje  bira,  odnosno  imenuje  Skupština,  kao  i  naknada  za  vršenje
poslaničke/zastupničke  funkcije  i  drugih  primanja  poslanika/zastupnika,  donosi
odgovarajuće  akte  za  njihovu  primjenu,  te  utvrđuje  visinu  naknada  troškova  i  posebne
naknade za rad članovima radnih tijela Skupštine izabranih iz reda naučnih, stručnih i javnih
radnika;

- učestvuje u utvrđivanju prijedloga finansijskog plana Skupštine i njenih radnih tijela;
- „daje saglasnost na normativne akte Službe za skupštinske poslove Skupštine Kantona

Sarajevo“.
 

Član 41.

Komisija za obrazovanje, nauku, kulturu i sport:

- razmatra pitanja iz oblasti uspostave i razvoja infrastrukture javnih obrazovnih institucija na
svim  nivoima  obrazovanja  u  nadležnosti  Kantona  i  o  tome  daje  mišljenje  i  prijedloge
rješenja Skupštini;

- razmatra pitanja politike finansiranja institucija javnog obrazovanja na nivou Kantona i o
tome podnosi prijedloge Skupštini i resornom ministarstvu;

- razmatra  i  daje  prijedloge  rješenja  Skupštini  u  oblasti  uspostave,  razvoja  i
finansiranja institucija kulture na nivou Kantona; (brisano)

- razmatra pitanja i daje prijedloge za razvoj i unapređenje javnih sportskih objekata;
(brisano)

- daje prijedloge za unapređenje učešća mladih u javnom životu; i
- ostvaruje saradnju sa organizacijama mladih radi unapređenja položaja mladih i učešća u

javnom životu i o tome podnosi izvještaj i daje prijedloge akcija Skupštine.

Član 61.

Tematske sjednice moraju se najaviti 30 dana prije zakazivanja sjednice, a pisani materijali čiji je
nosilac pripreme i predlagač Vlada Kantona moraju se dostaviti 14 dana prije održavanja sjednice.

